
Fundargerð 299. fundar  

sveitarstjórnar Flóahrepps 
 

Fundarstaður:  Þingborg  

Fundardagur:  þriðjudagur 2. júlí 2024 

Fundartími:  16:00-17:10 

Fundarmenn:   Árni Eiríksson, oddviti 

Hulda Kristjánsdóttir, sveitarstjóri 
Walter Fannar Kristjánsson 

Harpa Magnúsdóttir  

Hjalti Guðmundsson 

 
Árni Eiríksson oddviti setti fund, bauð fundargesti velkomna og leitaði athugasemda við fundarboð. 

Engar athugasemdir gerðar. Samþykkt að bæta við gjaldfrjálsum skólamáltíðum undir lið 6 í og 

fundargerð stjórnar UTU nr. 111 undir lið 7 k). Hulda Kristjánsdóttir ritaði fundargerð. 
 

1. Fundargerð skipulagsnefndar nr. 282, dags. 12.06.2024 

a) Ölvisholt 4 L207867; Ölvisholt 4B; Stofnun lóðar – 2402049 

Lögð er fram umsókn ásamt merkjalýsingu er varðar stofnun nýrrar lóðar úr landi 

Ölvisholts 4 L207867. Óskað er eftir að stofna 8.445,5 fm lóð sem fær staðfangið 

Ölvisholt 4B. Aðkoma að lóðinni er um núverandi veg eins og sýnd er á meðfylgjandi 

merkjalýsingu. 
Skipulagsnefnd UTU mælist til þess við sveitarstjórn Flóahrepps að ekki verði gerð 

athugasemd við framlagða merkjalýsingu og að hún verði samþykkt á grundvelli 

reglugerða um merki fasteigna nr. 160/2024 með fyrirvara um samþykki landeigenda 
viðkomandi merkja. Skipulagsnefnd UTU bendir á að framkvæmdir innan lóðar eru að 

jafnaði háðar gerð deiliskipulags sem tekur til framkvæmdaheimilda. 

 

Sveitarstjórn Flóahrepps gerir ekki athugasemdir við framlagða merkjalýsingu er varðar 
stofnun nýrrar lóðar úr landi Ölvisholts 4 L207867 og samþykkir hana á grundvelli 

reglugerðar um merki fasteigna nr. 160/2024 með fyrirvara um samþykki landeigenda 

viðkomandi merkja. Sveitarstjórn bendir á að framkvæmdir innan lóðar eru að jafnaði 
háðar gerð deiliskipulags sem tekur til framkvæmdaheimilda. 

 Samþykkt með 5 atkvæðum. 

b) Lækjarholt 4 L231163; Byggingarreitir gistihúsa og nafnabreyting lóðar; 

Deiliskipulagsbreyting – 2403040 

Lögð er fram tillaga deiliskipulagsbreytingar sem tekur til Lækjarholts 1 og 2 eftir 

auglýsingu. Í breytingunni felst uppfærsla á staðföngum auk þess sem skilgreindir eru 

byggingarreitir fyrir 7 gistihýsi í landi Lækjarholts 4. Umsagnir bárust á auglýsingatíma 
skipulagsbreytingar og eru þær lagðar fram við afgreiðslu málsins. 

Skipulagsnefnd UTU mælist til þess við sveitarstjórn Flóahrepps að samþykkja framlagt 

deiliskipulag eftir auglýsingu. Nefndin telur að brugðist hafi verið við umsögnum sem 
bárust vegna málsins með fullnægjandi hætti innan tillögunnar þar sem ástæða er til. 

Nefndin bendir á, vegna athugasemda Vegagerðarinnar, að í tillögunni felst engin 

breyting á aðkomu að landinu frá núgildandi deiliskipulagi. Nefndin mælist til þess að 
deiliskipulagið taki gildi með birtingu auglýsingar í B-deild Stjórnartíðinda að lokinni 

yfirferð Skipulagsstofnunar í samræmi við 42. gr. skipulagslaga nr. 123/2010. 

 

Sveitarstjórn Flóahrepps samþykkir framlagt deiliskipulag sem tekur til Lækjarholts 1 og 
2 eftir auglýsingu og telur að brugðist hafi verið við umsögnum sem bárust vegna málsins 

með fullnægjandi hætti innan tillögunnar þar sem ástæða er til. Sveitarstjórn bendir á, 

vegna athugasemda Vegagerðarinnar, að í tillögunni felst engin breyting á aðkomu að 
landinu frá núgildandi deiliskipulagi. Deiliskipulagið taki gildi með birtingu auglýsingar í 

B-deild Stjórnartíðinda að lokinni yfirferð Skipulagsstofnunar í samræmi við 42. gr. 

skipulagslaga nr. 123/2010. 
 Samþykkt með 4 atkvæðum. 

 Hjalti Guðmundsson vék af fundi við afgreiðslu málsins. 

Fundargerð skipulagsnefndar nr. 283, dags. 26.06.2024 

a) Mýrar L166366; 8 smábýli; Deiliskipulag – 2405052 

Lögð er fram tillaga nýs deiliskipulags sem tekur til jarðarinnar Mýrar L166366 í 

Flóahreppi. Svæðið er skilgreint sem landbúnaðarland í flokki I-II í Aðalskipulagi 

Flóahrepps 2017-2029 og hefur ekki áður verið deiliskipulagt. Aðkoma að svæðinu er um 
Hamarsveg sem er tengivegur og vegtengingum kemur ekki til með að fjölga. 

Deiliskipulag þetta tiltekur 8 nýjar landspildur (smábýli) ásamt því að tiltaka 

byggingarreiti innan lóðanna. 
Skipulagsnefnd UTU mælist til þess við sveitarstjórn Flóahrepps að samþykkja 

deiliskipulagið til kynningar og umsagna í samræmi við 40. gr. skipulagslaga nr. 

123/2010 með fyrirvara um að byggingarreitir innan tillögunnar verði minnkaðir með það 
að markmiði að takmarka áhrif uppbyggingar á svæðinu á landbúnaðarland í flokki I og 

II. 

 

Sveitarstjórn Flóahrepps samþykkir framlagða tillögu nýs deiliskipulags sem tekur til 
jarðarinnar Mýrar L166366 til kynningar og umsagna í samræmi við 40. gr. skipulagslaga 

nr. 123/2010. 

 Samþykkt með 5 atkvæðum. 
b) Mosató 2 L225132; Breytt landnotkun; Aðalskipulagsbreyting – 2406015 

Lögð er fram umsókn sem tekur til breytingar á aðalskipulagi á lóð Mósató 2 í Flóahreppi 

sem er skilgreind sem íbúðarhúsalóð. Í breytingunni felst að lóðin verði skilgreind sem 

verslunar- og þjónustusvæði. 
Fyrir liggja umsóknir nærliggjandi lóða Mósató 7 og 8 um viðlíka breytingu á landnotkun 

á svæðinu. Núverandi landnotkun svæðisins gerir ráð fyrir uppbyggingu íbúðarhúsa á 

landnotkunarreit ÍB17 og hafa nú þegar verið byggð íbúðarhús á lóðum Mósatóar 1 og 5. 
Lóðir Mosatóar 6, 7 og 8 eru skilgreindar sem frístundalóðir innan svæðis F16a, ekki 

hefur verið byggt innan þeirra lóða. Við vinnslu aðal- og deiliskipulagsbreytinga á 

svæðinu sem tóku til aukinna framkvæmdaheimilda á svæði VÞ1 komu fram athugasemdir 
sem vörðuðu getu vegakerfis svæðisins til að takast á við aukna uppbyggingu á verslun- 

og þjónustu innan svæðisins. Umrædd svæði sem nú hefur verið óskað eftir að verði 

skilgreind sem verslunar- og þjónusta eru í um 2-300 m fjarlægð frá núverandi hóteli 

svæðisins. Að mati skipulagsnefndar er þörf á að meta umfang uppbyggingar á verslunar- 
og þjónustutengdri starfsemi á svæðinu í heild sinni, getu innviða til að takast á við 

breytta landnotkun og hvort ástæða sé til að hverfa frá þeirri landnotkun sem áætluð hefur 

verið á svæðinu í formi uppbyggingar á íbúðarhúsum og frístundahúsum sérstaklega í 
ljósi þess að nú þegar er hafin uppbygging á íbúðarhúsum á reit ÍB17. Undanfarin ár hafa 

verið unnar 6 deiliskipulagsbreytingar auk 4 aðalskipulagsbreytinga á svæðinu sem um 

ræðir. Að mati nefndarinnar þarf að skoða skipulagsmál svæðisins í heild áður en frekari 
breytingar verða á skipulagsáætlunum koma til framkvæmdar. Skipulagsfulltrúa falið að 

funda með hlutaðeigandi umsækjendum og hagsmunaaðilum á svæðinu með það að 

markmiði að ná fram heilstærði mynd af skipulagi svæðisins til framtíðar. Nefndin mælist 

til þess við sveitarstjórn Flóahrepps að afgreiðslu málsins verði frestað. 
 

Sveitarstjórn Flóahrepps frestar afgreiðslu málsins varðandi umsókn sem tekur til 

breytinga á aðalskipulagi á lóð Mosató 2 L225132 þar til skipulagsfulltrúi hefur fundað 
með hlutaðeigandi umsækjendum og hagsmunaaðilum á svæðinu vegna framtíðar-

skipulags svæðisins. 

 Samþykkt með 5 atkvæðum.  

c) Gaulverjabæjarskóli L165520; Aukið byggingamagn; Deiliskipulagsbreyting – 

2406025 

Lögð er fram umsókn um óverulega breytingu á deiliskipulagi Gaulverjabæjarskóla. Í 

breytingunni felst að heimild fyrir gistihýsum á byggingarreit C verði aukin úr 40 fm í 45. 
Skipulagsnefnd UTU mælist til þess við sveitarstjórn Flóahrepps að samþykkja 

viðkomandi breytingu á deiliskipulagi svæðisins. Málið fái málsmeðferð á grundvelli 2. 

mgr. 43. gr. skipulagslaga nr. 123/2010 er varðar óverulega breytingu á deiliskipulagi. 
Þar sem engir aðrir hagsmunaaðilar eru innan svæðisins en umsækjandi og um svo 

óveruleg frávik er að ræða að hagsmunir nágranna skerðist í engu hvað varðar 

landnotkun, útsýni, skuggavarp eða innsýn er ekki talin þörf á grenndarkynningu. 

 

Sveitarstjórn Flóahrepps samþykkir viðkomandi breytingu á deiliskipulagi sem tekur til 

Gaulverjabæjarskóla L165520. Málið fái málsmeðferð á grundvelli 2. mgr. 43. gr. 

skipulagslaga nr. 123/2010 er varðar óverulega breytingu á deiliskipulagi. Þar sem engir 
aðrir hagsmunaaðilar eru innan svæðisins en umsækjandi og um svo óveruleg frávik er að 

ræða að hagsmunir nágranna skerðist í engu hvað varðar landnotkun, útsýni, skuggavarp 

eða innsýn fer sveitarstjórn ekki fram á grenndarkynningu. 
 Samþykkt með 5 atkvæðum. 

d) Kelduland L228225; Flutningur húss, staðsetning og notkun; Fyrirspurn – 2406051 

Lögð er fram fyrirspurn er varðar flutning á sumarhúsi frá Skógaseli L167738 að 

Keldulandi L228225. 
Skipulagsnefnd UTU telur að ekki sé heimild fyrir frekari uppbyggingu aðstöðuhúsa innan 

svæðisins samkvæmt gildandi deiliskipulagi. Mælist nefndin til þess við sveitarstjórn 

Flóahrepps að fyrirspurninni verði synjað. 
 

Sveitarstjórn Flóahrepps frestar afgreiðslu fyrirspurnar er varðar flutning á sumarhúsi frá 

Skógaseli L167738 að Keldulandi L228225 þar til frekari gögn liggja fyrir um málið. 

Fyrirspyrjanda er bent á að senda frekari gögn um húsið á skipulags- og byggingafulltrúa. 
  Samþykkt með 5 atkvæðum. 

e) Hjálmholt L166235; Breytt skilgreining lands, verslun og þjónusta og breytt lega 

efnisnámu E6; Aðalskipulagsbreyting -2406056 

Lögð er fram skipulagslýsing sem tekur til breytinga á aðalskipulagi og nýrrar 

deiliskipulagsáætlunar á um 173 ha landi úr jörð Hjálmholts í Flóahreppi. Núverandi 

landnotkun svæðisins gerir ráð fyrir landbúnaðarsvæði auk frístundasvæðis á um 60 ha 
svæði. Í breytingunni felst að svæði fyrir frístundabyggð verði stækkað auk þess sem gert 

verði ráð fyrir verslunar- og þjónustusvæði. 

Skipulagsnefnd UTU bendir á að samkvæmt stefnumörkun aðalskipulags Flóahrepps skulu 

2/3 hlutar frístundasvæðis vera byggðir áður en nýtt svæði er tekið til skipulagningar auk 
þess sem ný svæði skulu ekki fara umfram 15 ha innan hverrar jarðar. Afgreiðslu málsins 

frestað. 

 
Samkvæmt núverandi stefnumörkun aðalskipulags Flóahrepps er gert ráð fyrir 60 ha svæði 

fyrir frístundabyggð á svæði F22 sem breytingin tekur til. Samkvæmt stefnumörkun 

aðalskipulags er ekki gert ráð fyrir því að heimilt sé að stækka núverandi frístundasvæði 
nema 2/3 hlutar þess hafi verið byggðir og að ekki sé heimilt að skilgreina ný svæði nema 

upp að 15 ha í senn. Að mati sveitarstjórnar eiga þeir skilmálar ekki við þegar svæðið og 

innviðir þess eru alfarið óbyggðir. Með aðalskipulagsbreytingu er því ætlunin að breyta 

forsendum fyrir uppbyggingu á frístundasvæði F22 þar sem legu, stærð og forsendum fyrir 
uppbyggingu er breytt sbr. framlagðra skipulagslýsingu vegna Hjálmholts L166235. 

Samhliða eru kynntar innan lýsingar áætlanir um uppbyggingu á verslunar- og 

þjónustutengdri starfsemi innan svæðisins. Sveitarstjórn bendir á að unnið er að breytingu 
á aðalskipulagi samhliða þar sem vatnsból innan svæðisins er skilgreint ásamt viðeigandi 

vatnsverndarsvæði sem gera skal grein fyrir innan tillögu aðalskipulagsbreytingar.  

Sveitarstjórn Flóahrepps samþykkir skipulagslýsingu til kynningar og umsagna í samræmi 

við 30. gr. skipulagslaga nr. 123/2010 með fyrirvara um lagfæringu á gögnum sem miðar 
að því að sveitarstjórn heimilar breytingu á legu 60 ha svæði fyrir frístundabyggð F22 

innan skipulagssvæðisins en gerir kröfur um að það svæði verði byggt að 2/3 hluta áður en 

svæði undir frístundabyggð verður stækkað frekar innan landsins. Einnig fer sveitarstjórn 

fram á að vatnsból og vatnsverndarsvæði í Áshildarmýri verði tilgreint í gögnum.  
 Samþykkt með 5 atkvæðum. 

f) Hjálmholt og Áshildarmýri; Vatnsból og vatnsverndarsvæði; Aðalskipulagsbreyting 

– 2406076 

Lögð er fram skipulagslýsing sem tekur til breytinga á aðalskipulagi Flóahrepps og 

Skeiða- og Gnúpverjahrepps. Í breytingunni felst skilgreining vatnsbóls og 

vatsnverndarsvæðis. 

Skipulagsnefnd UTU mælist til þess við sveitarstjórnir Flóahrepps og Skeiða- og 
Gnúpverjahrepps að samþykkja skipulagslýsingu til kynningar og umsagna í samræmi við 

30. gr. skipulagslaga nr. 123/2010. 

 
Sveitarstjórn Flóahrepps samþykkir skipulagslýsingu til kynningar og umsagna í samræmi 

við 30. gr. skipulagslaga nr. 123/2010. Skipulagslýsingin tekur til breytinga á 

aðalskipulagi Flóahrepps er varðar skilgreiningu vatnsbóls og vatnsverndarsvæðis í 
Hjálmholti og Áshildarmýri. 

 Samþykkt með 5 atkvæðum. 

g) Þjórsárbraut 2, Stórholt; Landbúnaðarsvæði í verslun og þjónustu; 

Aðalskipulagsbreyting – 2401034 

Lögð er fram tillaga aðalskipulagsbreytingar sem tekur til breytingar á aðalskipulagi 

Flóahrepps 2017-2029 vegna lóðarinnar Þjórsárbrautar 2 í landi Stórholts eftir kynningu. 

Samkvæmt núverandi staðfestu aðalskipulagi Flóahrepps er landið skilgreint sem 
landbúnaðarsvæði. Er það ósk landeigenda að aðal- og deiliskipulagi svæðisins verði 

breytt þannig að hluti lóðarinnar Þjórsárbraut 2 (3,21 ha), verði ætlað undir verslun- og 

þjónustu. Innan reitsins verði heimilt að reisa um 350 fm þjónustuhús þar sem jafnframt er 

heimilt að hafa 4 - 5 gistirými fyrir samtals um 20 gesti og um 30 - 40 gestahús til útleigu, 
sem eru um 30 fm hvert fyrir samtals um 60 - 80 gesti. Ennfremur er heimilt að reisa um 

200 fm íbúðarhús/starfsmannahús og um 200 fm aukahús, s.s gestahús, gróðurhús, hesthús 

og/eða geymslu/skemmu. Skipulagstillaga breytingarinnar var í kynningu 23. maí - 13. 
júní 2024 

Skipulagsnefnd UTU mælist til þess við sveitarstjórn Flóahrepps að framlögð tillaga að 

breytingu á aðalskipulagi sveitarfélagsins vegna Þjórsárbrautar 2, Stórholts verði 
samþykkt í samræmi við 1. mgr. 36. gr. skipulagslaga nr. 123/2010. Mælist nefndin til 

þess að tillagan verði auglýst skv. 1. mgr. 31 sömu laga að undangenginni samþykkt 

Skipulagsstofnunar. 

 

Sveitarstjórn Flóahrepps samþykkir framlagða tillögu að breytingu á aðalskipulagi 

sveitarfélagsins vegna Þjórsárbrautar 2, Stórholts í samræmi við 1. mgr. 36. gr. 

skipulagslaga nr. 123/2010 og að tillagan verði auglýst skv. 1. mgr. 31 sömu laga að 
undangenginni samþykkt Skipulagsstofnunar. 

 Samþykkt með 5 atkvæðum. 

h) Hróarsholt spilda F1 L197221; Framkvæmdarleyfi 

Lögð er fram umsókn um framkvæmdaleyfi sem tekur til veglagningar og nýrrar 

vegtegingar að landi Hróarsholts spildu F1 L197221 á grundvelli gildandi deiliskipulags 

svæðisins. 

Skipulagsnefnd UTU mælist til þess við sveitarstjórn Flóahrepps að útgáfa 
framkvæmdaleyfis verði samþykkt á grundvelli 13. gr. skipulagslaga nr. 123/2010. Þar 

sem engir aðrir hagsmunaaðilar eru innan svæðisins sem framkvæmdin tekur til en 

umsækjandi er ekki talin þörf á grenndarkynningu. 
 

Sveitarstjórn Flóahrepps samþykkir útgáfu framkvæmdaleyfis vegna veglagningar og 

nýrrar vegtengingar að landi Hróarsholts spildu F1 L197221 á grundvelli 13. gr. 

skipulagslaga nr. 123/2010. Þar sem engir aðrir hagsmunaaðilar eru innan svæðisins sem 
framkvæmdin nær til fer sveitarstjórn ekki fram á grenndarkynningu. 

 Samþykkt með 5 atkvæðum. 

2. Afgreiðslufundir byggingarfulltrúa nr. 206, dags. 05.06.2024 og nr. 207, dags. 20.06.2024 

Lagt fram til kynningar.  
3. Vegna kauptilboða í Þingborg eldri 

Fyrir liggur bréf frá Margréti Jónsdóttur f.h. Ullarverslunarinnar Þingborg. Í bréfinu fellur hún 

frá þeirri hugmynd að kaupa Þingborg eldri líkt og hún hafði lýst yfir vilja til í bréfi til 
sveitarstjórnar dagsett 16. apríl 2024. Í sama bréfi er óskað eftir því að gera leigusamning til 

fimm ára um sama hluta hússins og verslunin hefur haft á leigu hingað til. 

Sveitarstjórn Flóahrepps þakkar innsent erindi. Sveitarstjórn felur sveitarstjóra að finna 

hentugan tíma þar sem matsmaður fer yfir mat á húsinu með sveitarstjórn. Sveitarstjórn frestar 
ákvörðun um ósk um áframhaldandi leigusamning til fimm ára þar til frekari upplýsingar 

liggja fyrir. Sveitarstjórn ítrekar þó að leigusamningar eru þegar í gildi við Ullarverslunina 

Þingborg og Gallerý Flóa og haldast þeir óbreyttir nema annar aðili leigusamnings segi þeim 
upp með umsömdum og viðurkenndum uppsagnarfresti eða aðstæður kalli á fyrirvaralausa 

riftun leigusamnings í samræmi við 60. gr. húsaleigulaga nr. 36/1994.  

 Samþykkt með 5 atkvæðum.  
4. Erindi frá Grindarvíkurbæ – Tillaga að uppgjöri við sveitarfélög vegna grindvískra 

grunnskólabarna 

Fyrir liggur erindi frá Grindarvíkurbæ er varðar tillögu að uppgjöri við sveitarfélög vegna 

grindvískra grunnskólanemenda skólaárið 2023-2024 ásamt greiningu á auknum kostnaði í 
þeim grunnskólum sem tóku við grindvískum nemendum á skólaárinu 2023-2024. Miðað við 

tillögu að uppgjörsaðferð er einungis greitt fyrir grunnskólanemendur ef um er að ræða fleiri 

en 6 nemendur á vorönn. Þó verði greitt fyrir bókfærðan íþyngjandi kostnað vegna sérþarfa 
einstakra nemenda ef við á. 

Sveitarstjórn Flóahrepps felur sveitarstjóra að kalla eftir upplýsingum frá skólastjóra Flóaskóla 

varðandi skólagöngu tveggja grindvískra grunnskólanemenda á skólaárinu 2023-2024 

Sveitarstjóra falið að ganga frá málinu. 
 Samþykkt með 5 atkvæðum. 

5. Frá Bergrisanum bs. – Húsnæðisreglur 

Fyrir liggja húsnæðisreglur í málefnum fatlaðs fólks á þjónustusvæði Bergrisans ásamt 
fylgiskjali/vinnuskjali ráðgjafa.  

Sveitarstjórn Flóahrepps samþykkir reglur Bergrisans um húsnæði fyrir fatlað fólk ásamt 

fylgiskjali/vinnuskjali ráðgjafa. 
 Samþykkt með 5 atkvæðum. 

6. Gjaldfrjálsar skólamáltíðir 

Alþingi Íslands samþykkti í júní sl. breytingar á lögum um tekjustofna sveitarfélaga nr. 4/1995 

þar sem Jöfnunarsjóði sveitarfélaga var falið það hlutverk að úthluta framlagi til sveitarfélaga 
sem bjóða upp á gjaldfrjálsar skólamáltíðir. Gert er ráð fyrir að við tekjur Jöfnunarsjóðs bætist 

viðbótarframlag úr ríkisjóði sem kemur til úthlutunar til sveitarfélaga og skiptist framlagið 

hlutfallslega eftir heildarnemendafjölda í grunnskólum í hverju sveitarfélagi 1. janúar 
skólaárið á undan. Miðað er við að Jöfnunarsjóður úthluti framlagi til sveitarfélaga 

mánaðarlega frá ágúst 2024 til loka árs 2027, að undanskildum júlímánuði ár hvert, auk þess 

sem úthlutun framlagsins í ágústmánuði mun taka mið af því að skólar hefjast um miðjan 
mánuðinn. Forsenda úthlutunar er að sveitarfélag bjóði nemendum upp á gjaldfrjálsar 

skólamáltíðir en útfærslan á því með hvaða hætti boðið er upp á gjaldfrjálsar skólamáltíðir er 

háð ákvörðun hvers sveitarfélags. 

Sveitarstjórn Flóahrepps samþykkir að bjóða upp á gjaldfrjálsar skólamáltíðir í grunnskóla 
sveitarfélagsins frá og með ágúst 2024 og til loka árs 2027 að því gefnu að aðilar 

samkomulags standi við sinn hluta. Í viljayfirlýsingu ríkisstjórnarinnar og Sambands íslenskra 

sveitarfélaga er gert ráð fyrir að ríkið greiði 75% af kostnaðarþátttöku forráðamanna vegna 
skólamáltíða og sveitarfélagið 25%. 

 Samþykkt með 4 atkvæðum. 

 Hjalti Guðmundsson sat hjá við afgreiðslu málsins.  

7. Fundargerðir: 

a) Sveitarstjórnar Flóahrepps nr. 298, dags. 04.06.2024 

b) Íþrótta- æskulýðs- og menningarnefndar nr. 11, dags. 23.05.2024 

c) Framkvæmda- og byggingarnefndar Flóaskóla nr. 4, dags. 06.06.2024 og nr. 5, dags. 

27.06.2024 
d) Framkvæmda- og veitunefndar nr. 23, dags. 26.06.2024 

Sveitarstjórn tekur undir bókun framkvæmda- og veitunefndar er varðar betri upplýsingar 

um stöðu vatnsveitunnar svo að nefndin geti tekið ákvörðun um forgangsröðun á 
fjármagni til fjárfestinga sem byggir á stöðunni.  

e) Stjórnar Sambands íslenskra sveitarfélaga nr. 948, dags. 31.05.2024 

f) Stjórnar Bergrisans nr. 73, dags. 31.05.2024 ásamt undirrituðum ársreikningi 2023 og nr. 

74, dags. 24.06.2024 
g) Heilbrigðisnefndar Suðurlands nr. 236, dags. 11.06.2024 

h) Stjórnar Fræðslunetsins nr. 160, dags. 06.06.2024 

i) Stjórnar SASS nr. 610, dags. 06.06.2024 
j) Stjórnar Arnardrangs hses. nr. 14, dags. 24.06.2024 ásamt ársreikningi 2023 

k) Stjórnar byggðasamlags UTU nr. 111, dags. 05.06.2024 og nr. 112, dags. 25.06.2024 

ásamt gjaldskrá vegna móttöku og hreinsunar á seyru hjá UTU bs.  
Sveitarstjórn Flóahrepps samþykkir framlagða gjaldskrá vegna móttöku og hreinsunar á 

seyru hjá Umhverfis- og tæknisviði Uppsveita bs.  

 Samþykkt með 5 atkvæðum. 

l) Framkvæmdastjórnar Héraðsnefndar Árnesinga bs. nr. 20, dags. 21.06.2024 
m) Aukaaðalfundar SASS dags. 07.06.2024 

n) Vegna húsnæðismálefna meðferðarheimilisins á Lækjarbakka 

8. Efni til kynningar 

a) Samþykkt um stjórn sveitarfélagsins Flóahrepps birt í B-deild Stjórnartíðinda 06.06.2024 

b) Frá Jafnréttisstofu – Ábyrgð og hlutverk sveitarfélaga vegna bils milli fæðingarorlofs og 

inntöku barna í leikskóla 

c) Frá Foreldrahúsi – Björgum Foreldrahúsi 

d) Frá HMS – Opið fyrir umsóknir um stofnframlög ríkisins til byggingar eða kaupa á 

almennum íbúðum skv. lögum nr. 52/2016 og reglugerð nr. 183/2020 

e) Frá Úrvinnslusjóði – Skilagrein vegna sérstakrar söfnunar umbúða á árinu 2023 

f) Frá Endurmenntunarsjóði grunnskóla 2024 – Úthlutanir 2024 

g) Frá Sambandi sunnlenskra kvenna – Erindi til Héraðsnefndar Árnesinga 

h) Frá Skipulagsgátt – Aðalskipulag Árborgar 2020-2036 – Breytingar á ASK 2024, nr. 

0184/2024 (breyting á aðalskipulagi) 

i) Frá Samgöngustofu – Umferðarþing 20. september 2024 

j) Næsti fundur sveitarstjórnar verður aukafundur sem haldinn í fjarfundi mánudaginn 8. júlí. 

Fyrsti fundur sveitarstjórnar eftir sumarleyfi verður þriðjudaginn 13. ágúst. Í september 

mun sveitarstjórn funda tvisvar sinnum skv. nýjum samþykktum um stjórn sveitarfélagsins 

Flóahrepps. Fundir í september verða 3. september og 17. september og verða fundir 

sendir út í beinu streymi frá 3. september.  

Samþykkt með 5 atkvæðum. 

 

 

Árni Eiríksson  (sign)    Hulda Kristjánsdóttir  (sign) 
Walter Fannar Kristjánsson (sign)   Harpa Magnúsdóttir  (sign)  

Hjalti Guðmundsson (sign) 


